
Terceiro. Adquisición de cartucharía metálica por parte 
dos corpos de policía das entidades locais.–A adquisición de 
cartucharía metálica polos corpos de policía das entidades 
locais será solicitada á Dirección Xeral da Garda Civil, segundo 
as cantidades e cotas que a continuación se indican:

a) A destinada para dotación das armas regulamen-
tarias será solicitada por unha vez na cantidade que se 
coide necesaria, sen exceder a cantidade de 100 cartuchos 
por arma curta de dotación individual e 1000 cartuchos 
para as de dotación colectiva.

b) A destinada para a realización dos exercicios de 
tiro correspondentes, en cantidade que non exceda de 
200 cartuchos anuais por persoa.

Cuarto. Excepcións.–Exceptúanse do disposto no 
punto anterior e poderanse formular no momento en que 
sexa necesario e polos condutos previstos:

a) As solicitudes de permisos especiais para a adqui-
sición de maior número de cartuchos de dotación regula-
mentaria, logo de xustificación da súa necesidade.

b) As solicitudes de adquisición de cartucharía metá-
lica correspondentes aos exercicios de tiro que deban ser 
repetidos, cando os interesados non obtivesen as puntua-
cións necesarias.

Quinto. Tenza e uso.–Os órganos das comunidades 
autónomas ou corporacións locais dos que dependan os 
corpos de policía serán responsables da correcta utiliza-
ción do material explosivo e cartucharía regulamentaria, e 
deberán adoptar as medidas necesarias para evitar a 
perda ou un uso indebido destas materias.

Sexto. Competencia sancionadora.–Sen prexuízo do 
disposto na Lei orgánica 1/1992, do 21 de febreiro, sobre 
protección da seguridade cidadá, as autoridades e man-
dos de quen dependa o persoal a que se refiren os puntos 
primeiro, segundo e terceiro desta orde, serán competen-
tes para sancionar, de acordo coas respectivas normas 
regulamentarias, as infraccións que cometa este persoal 
contra o disposto nesta orde, dando conta das sancións 
que impoñan á Dirección Xeral da Garda Civil.

Disposición derrogatoria única. Derrogación normativa.

1. Quedan derrogadas as seguintes disposicións:
Orde ministerial do 31 de maio de 1984, pola que se 

dan normas sobre adquisición de cartucharía metálica 
para a dotación e os exercicios de tiro dos membros da 
policía das entidades locais, así como dos vixilantes xura-
dos de seguridade e gardas xurados de explosivos.

Orde ministerial do 29 de xuño de 1990, pola que se 
modifican os artigos 1.º e 3.º da Orde do Ministerio do Inte-
rior do 31 de maio de 1984, sobre adquisición de cartucharía 
metálica para a dotación e os exercicios de tiro dos mem-
bros da policía das entidades locais, así como dos vixilantes 
xurados de seguridade e gardas xurados de explosivos.

2. Así mesmo, quedan derrogadas todas aquelas 
disposicións de igual ou inferior rango que se opoñan ao 
previsto nesta orde.

Disposición derradeira primeira. Desenvolvemento nor-
mativo.

Facúltase o director xeral da Garda Civil para adoptar 
as medidas necesarias para a execución desta orde.

Disposición derradeira segunda. Entrada en vigor.

Esta orde entrará en vigor o día seguinte ao da súa 
publicación no Boletín Oficial del Estado.

Madrid, 3 de marzo de 2006.

ALONSO SUÁREZ 

MINISTERIO DE AGRICULTURA, 
PESCA E ALIMENTACIÓN

 4688 ORDE APA/704/2006, do 10 de marzo, pola que 
se fixan os importes unitarios iniciais das axu-
das á produción de tabaco e da axuda adicio-
nal inicial, para a colleita 2006. («BOE» 63,
do 15-3-2006.)

O Regulamento (CE) n.º 1973/2004 da Comisión, do 29 
de outubro de 2004, polo que se establecen as disposi-
cións de aplicación do Regulamento (CE) n.º 1782/2003 do 
Consello no que respecta aos réximes de axuda previstos 
nos títulos IV e IV bis do dito regulamento e á utilización 
das terras retiradas da produción con vistas á obtención 
de materias primas, modificado polo Regulamento (CE) 
n.º 2182/2005 da Comisión, do 22 de decembro de 2005, 
establece no seu artigo 171 quáter decies, os criterios e o 
procedemento para que os Estados membros poidan 
fixar o importe indicativo da axuda por quilogramo e por 
variedades ou grupos de variedades de tabaco antes do 
15 de marzo do ano da colleita, e dispón que a contía da 
axuda non deberá superar o importe da prima fixada, por 
grupo de variedades, para a colleita 2005 no Regulamento 
(CE) n.º 546/2002 do Consello, do 25 de marzo polo que se 
fixan, por grupos de variedades e por Estados membros, 
as primas e os limiares de garantía do tabaco en folla para 
as colleitas de 2002, 2003 e 2004 e se modifica o Regula-
mento (CEE) n.º 2075/92.

O Regulamento (CE) n.º 864/2004 do Consello, do 29 
de abril, polo que se modifica, e se adapta con motivo da 
adhesión da República Checa, Estonia, Chipre, Letonia, 
Lituania, Hungría, Malta, Polonia, Eslovenia e Eslovaquia 
á Unión Europea, o Regulamento (CE) n.º 1782/2003 polo 
que se establecen disposicións comúns aplicables aos 
réximes de axuda directa no marco da política agrícola 
común e se instauran determinados réximes de axuda 
aos agricultores, amplía para a colleita 2005 os importes 
das primas para cada un dos grupos de tabaco cru fixadas 
no Regulamento (CE) n.º 546/2002.

O Real decreto 1618/2005, do 30 de decembro, sobre 
aplicación do réxime de pagamento único e outros réxi-
mes de axuda directa á agricultura e á gandaría, establece 
no seu artigo 52 que o Ministerio de Agricultura, Pesca e 
Alimentación fixará os importes unitarios iniciais das axu-
das antes do 15 de marzo do ano de cada colleita.

Por outro lado, o Real decreto 1618/2005, do 30 de 
decembro, dispón que os agricultores produtores de 
tabaco poderán recibir un pagamento adicional para a 
realización de actividades importantes para mellorar a 
calidade e a comercialización do tabaco, se o tabaco que 
entreguen cumpre determinados requisitos. O importe 
total destes pagamentos adicionais determinarase apli-
cando unha retención do cinco por cento ao límite 
máximo nacional das axudas desligadas do tabaco, de 
conformidade co establecido no artigo 69 do Regula-
mento (CE) n.º 1782/2003 do Consello, do 29 de setembro 
de 2003. Así mesmo, no seu artigo 76, indica que o 
importe unitario se establecerá por quilogramo e será 
uniforme para todos os grupos de variedades, debendo 
ser fixado polo Ministerio de Agricultura, Pesca e Alimen-
tación, antes do 15 de marzo de cada colleita.

Unha vez formalizados os contratos de cultivo entre 
os produtores con dereito a recibir a axuda asociada á 
produción e as empresas de primeira transformación de 
tabaco autorizadas, correspóndelle determinar e fixar ao 
Ministerio de Agricultura, Pesca e Alimentación os impor-
tes unitarios iniciais das axudas á produción de tabaco e 
da axuda adicional, dentro do prazo referenciado.

Esta norma foi sometida a consulta das comunidades 
autónomas e das entidades máis representativas do sector.

Na súa virtude, dispoño:

Artigo primeiro. Importes unitarios iniciais das axudas 
asociadas á produción de tabaco, para o ano 2006.

Os importes unitarios iniciais das axudas asociadas á 
produción de tabaco cru, por quilogramo e por variedade 
ou grupo de variedades para a colleita 2006, son os 
seguintes:

Importes unitarios das axudas 

Grupo de 
variedades

I
Virginia

II
Burley

III
Burley fermentado Havana

IV
Kentucky

     
Euro/kg. 2,095 1,676 1,676 1,843

 Artigo segundo. Importe unitario inicial da axuda adicio-
nal, para o ano 2006.

O importe unitario inicial da axuda adicional pola rea-
lización de actividades importantes para mellorar a cali-
dade e a comercialización do tabaco cru, que será uni-
forme para todos os grupos de variedades, queda fixado 
para a colleita 2006 en 0,07 euros por quilogramo.

Disposición derradeira primeira. Título competencial.

Esta orde dítase ao abeiro da competencia exclusiva 
do Estado sobre as bases e a coordinación da planifica-
ción xeral da actividade económica, título competencial 
previsto no artigo 149.1.13.ª da Constitución.

Disposición derradeira segunda. Entrada en vigor.

Esta orde entrará en vigor o día seguinte ao da súa 
publicación no «Boletín Oficial del Estado».

Madrid, 10 de marzo de 2006.

ESPINOSA MANGANA 

 4769 ORDE APA/725/2006, do 10 de marzo, pola que 
se modifica o anexo IV do Real decreto 58/2005, 
do 21 de xaneiro, polo que se adoptan medi-
das de protección contra a introdución e difu-
sión no territorio nacional e da Comunidade 
Europea de organismos nocivos para os vexe-
tais ou produtos vexetais, así como para a 
exportación e tránsito cara a países terceiros. 
(«BOE» 64, do 16-3-2006.)

O Real decreto 58/2005, do 21 de xaneiro, polo que se 
adoptan medidas de protección contra a introdución e 
difusión no territorio nacional e da Comunidade Europea 
de organismos nocivos para os vexetais ou produtos 
vexetais, así como para a exportación e tránsito cara a 
países terceiros, incorporou ao ordenamento xurídico 
interno a Directiva 2000/29/CE do Consello, do 8 de maio 
de 2000, relativa ás medidas de protección contra a intro-
dución na Comunidade de organismos nocivos para os 
vexetais ou produtos vexetais e contra a súa propagación 
no interior da Comunidade.

A Directiva 2006/14/CE da Comisión, do 6 de febreiro 
de 2006, modifica o anexo IV da Directiva 2000/29/CE do 
Consello, relativa ás medidas de protección contra a 

introdución na Comunidade de organismos nocivos para 
os vexetais ou produtos vexetais e contra a súa propaga-
ción no interior da Comunidade.

De conformidade coa habilitación establecida na dis-
posición derradeira segunda do citado real decreto, 
mediante esta orde, incorpórase ao ordenamento xurí-
dico interno a Directiva 2006/14/CE da Comisión, do 6 de 
febreiro de 2006.

Na elaboración desta disposición foron consultadas 
as comunidades autónomas e as entidades representati-
vas dos sectores afectados.

Na súa virtude, dispoño:

Artigo único.

Modificación do Real decreto 58/2005, do 21 de 
xaneiro, polo que se adoptan medidas de protección con-
tra a introdución e difusión no territorio nacional e da 
Comunidade Europea de organismos nocivos para os 
vexetais ou produtos vexetais, así como para a exporta-
ción e tránsito cara a países terceiros.

O Real decreto 58/2005, do 21 de xaneiro, polo que se 
adoptan medidas de protección contra a introdución e 
difusión no territorio nacional e da Comunidade Europea 
de organismos nocivos para os vexetais ou produtos 
vexetais, así como para a exportación e tránsito cara a 
países terceiros, queda modificado como segue:

Un. O último parágrafo da columna dereita do 
punto 2 da sección I da parte A do anexo IV queda redac-
tado do seguinte modo:

«O primeiro guión, no cal se especifica que as 
embalaxes de madeira deberán estar fabricadas con 
madeira en rolla descascada, só será aplicable a par-
tir do 1 de xaneiro de 2009.»

Dous. O último parágrafo da columna dereita do 
punto 8 da sección I da parte A do anexo IV queda redac-
tado do seguinte modo:

«A primeira liña da alínea a), na que se especifica 
que as embalaxes de madeira deberán estar fabrica-
das con madeira en rolla descascada, só será aplica-
ble a partir do 1 de xaneiro de 2009.»

Disposición derradeira única. Entrada en vigor.

Esta orde entrará en vigor o día seguinte ao da súa 
publicación no «Boletín Oficial del Estado».

Madrid, 10 de marzo de 2006.

ESPINOSA MANGANA 

 4877 ORDE APA/746/2006, do 10 de marzo, pola que 
se modifican os Regulamentos de inscrición de 
variedades no Rexistro de Variedades Comer-
ciais correspondentes a cereais, millo, oleaxi-
nosas, téxtiles, pataca, forraxeiras, pratenses, 
cespitosas, leguminosas gran e remolacha. 
(«BOE» 65, do 17-3-2006.)

A Directiva 2005/91/CE da Comisión, do 16 de decem-
bro de 2005, que modifica a Directiva 2003/90/CE do Con-
sello, do 6 de outubro de 2003, pola que se establecen 
disposicións de aplicación, aos fins do artigo 7 da Direc-
tiva 2002/53/CE do Consello, con respecto ás característi-
cas que os exames deben analizar como mínimo e as 
condicións mínimas para examinar variedades de deter-
minadas especies de plantas agrícolas, substitúe os 
anexos I e II desta directiva.


